
TLAVA

Violénsia seksuál no violénsia bazeadu ba 

jéneru (SGBV) nu’udar fenómenu globál 

ne’ebé jeneralizadu maibé dala barak 

konsidera nu’udar kestaun polítika ne’ebé 

sensivel ka la hetan rekoñesimentu.1 SGBV 

bele hamosu konsekuénsia sériu ba ema nia 

saúde fíziku, reprodutivu no psikolójiku, no 

mós bem-estar sosiál, maibé mós refl ete no 

reforsa dezigualdade entre mane no feto.2 

Agora daudaun ema barak haree SGBV 

nu’udar obstakulu ba dezenvolvimentu 

ekonómiku no sosiál iha estadu ida.3

Nota -informasaun ne’e konsidera eskala no 

magnitude SGBV hasoru feto no labarik 

feto iha Timor-Leste. Nota-informasaun ne’e 

mós konsidera kultura impunidade ne’ebé 

eziste iha Timor-Leste kona-ba SGBV no 

impede progresu ba kestaun ne’e; feto no 

labarik feto la bele ‘goza’ direitus umanus 

tanba SGBV; no fallansu sistemátika husi 

sistema seguransa no justisa hodi trata 

violasaun sira.  Ho foku ba períodu pré-

independénsia no pós-independénsia, 

nota-informasaun ne’e analiza evidénsia 

hodi ajuda identifi ka pontu entrada sira atu 

prevene no hamenus SGBV. Konkluzaun 

sira hanesan tuir mai:

  Feto no labarik feto kontinua hasoru 

númeru aas SGBV iha períodu pós-

independénsia, no mós norma kultura 

ne’ebé eziste nu’udar obstakulu ba parseria 

tomak entre sosiedade no governu. 

  Dokumentasaun, rekoñesimentu no 

kompensasaun ba krime seksuál ne’ebé 

feto sira hetan durante okupasaun (no 

labarik sira ne’ebé moris husi violasaun 

seksuál) seidauk kompletu, no tanba ne’e 

impede kura no koñesimentu koletivu 

kona-ba SGBV. 

  Mekanizmu tradisionál no formál falla 

atu ajuda feto no labarik feto relasiona 

ho  SGBV, enkuantu reforma lejizlativu 

prinsipál kona-ba violénsia hasoru 

parseiru íntimu no membru família kleur 

la hetan aprovasaun husi Parlamentu.

  Iha nesesidade boot atu halo 

monitorizasaun beibeik kona-ba 

SGBV husi governu, polísia, ospitál no 

fornesedór servisu, no hadi’ak prosesu 

halibur dadus nu’udar referénsia ba 

polítika sira.

  Servisu ne’ebé hala’o husi ONU nia 

Unidade Ema Vulneravel iha Polísia 

Nasionál Timor-Leste (PNTL) nia laran 

tenke haluan no hetan rekursu barak liu, 

hodi fornese asisténsia ba distritu hotu-

hotu. 

  Presiza hahi’i kompromisu forte atu 

prevene SGBV husi organisasaun 

sosiedade sivíl balu, no governu Timor-

Leste no doadór multilaterál no bilaterál 

sira tenke apoia kapasitasaun ba 

prestasaun servisu, monitorizasaun no 

edukasaun públika.

Nota-informasaun ne’e haree katak SGBV 

engloba violasaun oioin, inklui violasaun 

seksuál, violasaun seksuál iha kazamentu 

laran no tentativa violasaun seksuál; violénsia 

seksuál, inklui agresaun, abuzu no asédiu 

fíziku; esplorasaun seksuál no tráfi ku, 

kazamentu forsadu, violénsia hasoru parseiru 

íntimu no membru família, no prátika 

kulturál ne’ebé aat.4 Projetu ne’e uza termu 

prinsipál hanesan violénsia hasoru parseiru 

íntimu no violénsia hasoru membru família, 

hodi refl ete loloos violénsia úniku ne’ebé 

komete iha relasaun íntimu ka relasaun ho 

kompromisu no violénsia ne’ebé komete husi 

membru família sira seluk. Termu violénsia 

seksuál uza nu’udar termu jerál, ne’ebé inklui 

agresaun seksuál nu’udar elementu ida.

SGBV iha períodu 
pré-independénsia

Iha informasaun uitoan de’it kona-ba 

situasaun sosiál ba feto no labarik feto 

Timoroan molok 1975. Timor-Leste 

deskreve nu’udar sosiedade ne’ebé domina 

husi sistema patriarkal, no hetan infl uénsia 

husi fi ar indíjena oioin no legadu husi 

kolonializmu no katolisismu Portugés, 

ne’ebé maioria feto mak agrikultór 

subsisténsia analfabetu.5 Estudu etnográfi ku 

kona-ba fertilidade no jéneru iha Timor-

Leste husi David Hicks hato’o observasaun 

jerál balu kona-ba relasaun jéneru, inklui 

opiniaun katak maskulinu mak superiór 

ba femininu, hanesan mós adultu (aman) 

Kaixa 1  Fatór Sósiu-Polítiku 

ne’ebé sai kauza fundamentál ba 

SGBV iha Timor-Leste

Iha debate maka’as kona-ba oinsá norma 
kulturál, polítiku no sosiál ne’ebé eziste 
fó impaktu ba ema ida-ida nia atitude ba 
violénsia. Iha Timor-Leste, sirkunstánsia, 
ideia no atitude lubuk ida bele fó 
infl uensia ba SGBV, ne’ebé inklui:

  istória no kultura toleránsia ba 
violénsia ne’ebé komete husi mane sira 
iha sosiedade nia laran;

  justisa formál no setór seguransa ne’ebé 
fraku; 

  dezempregu no kiak ne’ebé iha fatin 
hotu-hotu, liuliu iha distritu;

  dezlokasaun masivu iha 1999 no 2006;

  trauma nu’udar rezultadu husi períodu 
okupasaun;

  estrutura patriarkal iha sosiedade;

  prátika hafolin feto (barlake);

  sistema lei no rezolusaun konfl itu 
tradisionál (adat) ne’ebé domina husi 
mane;

  maski situasaun jeneralizadu ho 
mane ne’ebé hola feto barabarak no 
polígamu (kaben ho feto barak), iha 
preokupasaun maka’as ho feto sira-
nia kastidade (hahalok seksuál ne’ebé 
di’ak); 

  alkolizmu (hemu lanu), joga osan no 
gasta osan ba futu-manu;

  iha persesaun katak feto mak 
responsavel bainhira mane ida no feto 
ida la bele hetan oan (infertilidade);

  bainhira abuzu akontese, família 
obriga ema hotu atu nonook; no

  asunsaun jerál husi públiku katak 
SGBV nu’udar buat normál.

Fonte: UNFPA (2005), p. 7.

mak superiór ba labarik,6 ne’ebé hatudu 
iha publikasaun sira ne’ebé hakerek agora 
daudaun husi feto timoroan sira (haree 
Kaixa 1).7 

Obstakulu prinsipál ida ne’ebé prevene 

feto no labarik feto timoroan sira atu buka 

justisa ba períodu pós-okupasaun mak 

dokumentasaun la adekuadu. Bispu Belo 

hakerek iha 2001: ‘Maizumenus ema na’in 

3,000 mate iha 1999, feto lubuk ida hetan 

violasaun seksuál no ema na’in 500,000 sai 

dezlokadu — ema na’in 100,000 seidauk 

fi lafali.’10 Fraze ‘feto lubuk ida’ triste no loos 

– tanba istória kona-ba feto no labarik feto 

nia esperiénsia molok, durante no hafoin 

violénsia 1999 en jerál seidauk dokumenta, 

maski iha esforsu estraordináriu husi ema 

ne’ebé suporta feto timoroan sira.

Iha rekoñesimentu jerál katak SGBV 

durante okupasaun ne’ebé komete husi 

militár Indonézia no grupu milísia iha 

motivasaun polítiku no halo ho maneira 

sistemátiku.11 Relatóriu ida husi ONU 

konklui katak ‘violasaun seksuál uza husi 

militár nu’udar tipu vingansa, ka atu obriga 

maluk sira atu sai husi fatin subar’.12 Iha 

kontestu militarizasaun mós susar atu hetan 

ka haree insidente violénsia hasoru parseiru 

íntimu ka membru família.  

Avaliasaun ne’ebé komprensivu liu hotu 

kona-ba violénsia seksuál iha Timor-Leste 

durante períodu okupasaun hakerek iha 

kapítulu 7.7 husi relatóriu fi nál ne’ebé hasai 

husi Komisaun Simu-Malu, Lia-Loos no 

Rekonsiliasaun (CAVR),13 ne’ebé koñesidu 

nu’udar relatóriu Chega!, no aprezenta tantu 

estatístika komu esperiénsia husi feto no 

labarik feto sira. CAVR rejista kazu violénsia 

seksuál hamutuk 853 no foti ‘konkluzaun 

ne’ebé klaru’ katak ‘vítima barak … la mai ba 

oin hodi informa Komisaun kona-ba kazu 

sira ne’e’.14 Iha razaun balu ne’ebé esplika 

tanba sá estatístika ne’e la kompletu, ne’ebé 

inklui vítima no sasin ne’ebé mate (liuliu 

durante períodu inisiál husi konfl itu), vítima 

sira ne’ebé dalaruma iha Timor-Leste nia 

li’ur (liuliu iha Timor Osidentál), esperiénsia 

ne’e moras no privadu tebetebes , ta’uk atu 

sai moe boot iha sosiedade ka família nia 

oin, ka bele hetan rejeisaun husi família, se 

públiku hatene kona-ba sira-nia esperiénsia. 

Ikus liu CAVR deside katak iha posibilidade 

boot katak totál violasaun seksuál aas liu 

duke númeru ne’ebé reporta.15

Parese katak dadus seluk hatudu iha 

prevalénsia SGBV ne’ebé aas liu durante 

1999. Estudu ida iha 2004 ne’ebé envolve feto 

timoroan na’in 288, hatudu katak un kuartu 

hatete katak sira hetan violénsia durante 

1999.16 ONG prinsipál ida ne’ebé foka ba feto 

timoroan, hanaran Forum Komunikasi Untuk 

Perempuan Timor Lorosa’e (FOKUPERS) 

dokumenta kazu violasaun seksuál hamutuk 

46 durante violénsia 1999: kazu 9 ne’ebé 

halo husi soldadu Indonézia, kazu 28 ne’ebé 

halo husi milísia sira pro-Jakarta, no kazu 9 

ne’ebé envolve atake konjuntu husi milísia 

no soldadu. Kazu 18 kategoriza nu’udar 

violasaun seksuál masivu.17 Relatóriu ida husi 

FOKUPERS hatete katak ‘barak husi krime 

ne’e halo ho planeamentu, organizasaun 

no koordenasaun’.18 Entretantu, iha kampu 

refujiadu iha Timor Osidentál, fatin ne’ebé 

feto no labarik feto na’in rihun ba rihun 

deporta ba, ekipa buka faktu nian iha estudu 

ida haree katak iha kazu violénsia hamutuk 

163 kontra feto na’in 119. Estudu ne’e nota 

katak violénsia seksuál hamosu impaktu sériu 

barabarak ba feto sira-nia saúde, inklui, entre 

sira seluk, mate bainhira tuur-ahi, problema 

saúde reprodutiva ne’ebé kontinua, no moras 

psikolójiku.19 Kampaña ida sei kontinua 

hodi hetan libertasaun feto klosan balu husi 

kampu sira iha Timor Osidentál ne’ebé kaer 

no uza hanesan ‘trofeu funu nian’ husi lider 

milísia sira.20 

Maski iha rekoñesimentu limitadu kona-ba 

kauza no konsekuénsia husi SGBV, relatóriu 

sira iha mídia konfi rma katak ‘vitima sira 

husi violasaun seksuál no eskravatura 

seksuál ne’ebé halo husi milísia kontinua 

lori efeitu husi violénsia pós-referendu iha 

Timor-Leste, hasoru ostrasizmu (hahalok 

sees hosi sira, la ko’alia ona ho sira) bainhira 

fi lafali’.21 Aleinde ezemplu uitoan de’it, 

hanesan livru Buibere22 no audiénsia CAVR 

kona-ba ‘Feto no Konfl itu’,23 feto sira la 

ko’alia sai iha públiku kona-ba sira-nia 

esperiénsia.  Ema ida ne’ebé defende feto 

timoroan sira hatete iha Relatóriu CAVR 

katak ‘Buat ida ne’ebé ema viola hanesan 

sira-nia personalidade no posibilidade 

atu moris livre husi ta’uk ’.24 Esperiénsia 

violasaun no estigmatizasaun prevene feto 

no labarik feto timoroan sira atu buka ajuda 

iha períodu pós-okupasaun, liuliu relasiona 

ho violénsia hasoru parseiru íntimu ka 

membru família.

SGBV iha períodu 
pós-independénsia 

SGBV iha Timor-Leste akontese iha 

kontestu kiak no mukit en jerál, liuliu ba 

feto no labarik feto sira. Iha 2009, nasaun 

ne’e konsidera nu’udar kiak liu hotu iha 

Ázia no atrazadu tebes iha mundu tomak.25 

Tuir relatóriu ida husi ONU nia Programa 

Dezenvolvimentu (UNDP) ne’ebé fó-sai 

iha Janeiru 2006, labarik na’in 90 husi 

1,000 mate molok tinan ida, metade husi 

populasaun analfabetu, 64% la iha ai-han 

ne’ebé sufi siente, 50% la iha asesu ba bee 

moos, no 40% moris iha liña kiak ofi siál nia 

okos (rendimentu USD 0.55 ba loron ida).26 

Maizumenus feto na’in 95,000 simu injesaun 

esterilizasaun dezde 1975, dalaruma lahó 

sira-nia konsentimentu,27 no liu metade husi 

feto no labarik feto mak analfabetu.28 

Taxa mortalidade inan aas tebes. Prevalénsia 

mortalidade inan sai nu’udar indikadór 

importante kona-ba estatutu saúde no sosiál 

ba feto no labarik feto en jerál. Estatístika 

ne’ebé prepara husi Organisasaun Mundial 

Saúde nian (WHO) iha 2001 nia inísiu 

hatudu katak númeru feto ne’ebé mate 

bainhira tuur-ahi iha Timor-Leste aas liu 

dala rua duke nasaun sira seluk iha Ázia 

Leste ka rejiaun Pasífi ku Osidentál.29 Tuir 

WHO, só parteira na’in 196 disponivel ba 

populasaun 800,000 no menus un kuartu 

husi feto Timoroan iha asesu fasil ba sentru 

saúde ka parteira kualifi kadu. UNDP 

no WHO observa katak estatístika ne’e 

reprezenta ‘trajédia absolutu ida’.30 

Violénsia hasoru parseiru íntimu ka 
membru família
Kongresu Nasionál ba Feto ne’ebé halo ba 

dala uluk iha 2000 identifi ka ‘violénsia 

doméstika’ nu’udar prioridade ba feto 

timoroan sira.31  Kestaun SGBV iha uma 

laran sai nu’udar prioridade prinsipál ba 

ema ne’ebé suporta feto timoroan sira no 

ONG Timor sira-nian, ne’ebé hatete katak 

tuir relatóriu iha nivel aas violénsia hasoru 

parseiru íntimu ka membru família akontese 

iha kada distritu.32 Prioridade ne’ebé fó 

ba kestaun ne’e husi ONG sira bazeadu 

koñesimentu katak feto sira iha Timor-Leste 

hetan aumentu maka’as iha violénsia hasoru 

parseiru íntimu ka membru família no 

krime sira seluk dezde 1999.33 

Maski atensaun signifi kativu fó ba kestaun 

ne’e dezde 2000, dadus la kompletu no 

baibain izoladu. Informasaun prinsipál 

hetan liuhosi keixa sira ne’ebé hato’o ba 

polísia, dadus husi servisu urjénsia ospitál 

nian, relatóriu husi tribunál sira, no 

fornesedór servisu ONG sira. Infelizmente, 

maski Misaun ONU iha Timor-Leste iha 

mandatu atu promove igualdade jéneru, 

fonte dadus públiku kona-ba SGBV 

normalmente la fi avel ka la disponivel ba 

Maioria informasaun ne’ebé disponivel 

kona-ba feto no labarik feto Timoroan 

entre 1975 to’o 1999 relasiona ho violénsia 

seksuál partikulár ne’ebé sira hetan durante 

okupasaun Indonézia. Feto no labarik feto 

Timoroan ho númeru ne’ebé la bele verifi ka 

hadau husi soldadu Indonézia ne’ebé halo 

violasaun seksuál no halo sira sai isin-rua; 

dalaruma soldadu kaer sira no sira sai atan; 

no iha tempu oin mai sira-nia família lakohi 

simu fi lafali. Violénsia bazeadu ba jéneru 

ne’ebé maka’as liu akontese durante períodu 

violénsia pós-referendu iha 1999: violasaun 

seksuál sistemátiku hasoru feto no labarik 

feto timoroan iha kontestu deportasaun 

forsadu ba kampu sira iha Timor Osidentál.8 

Deklarasaun sira kona-ba asuntu ne’e 

halibur ona husi ONU, ONG sira direitus 

umanus nian hanesan Amnesty International, 

Komisaun Direitus Umanus Indonézia, 

jornalista sira, no ONG sira Timoroan rasik.9 

Maski nune’e, la iha estatístika ezatu kona-

ba eskala no distribuisaun violénsia durante 

okupasaun to’o 1999 no konsekuentemente 

durante períodu deportasaun forsadu no 

internamentu iha Timor Osidentál.  

públiku hodi halo peskiza.34 To’o momentu 
bele konsege hametin no haluan sistema 
vijilánsia públiku ba estatístika vitál, 
dadus referénsia ONG nian sai nafatin 
nu’udar fonte dadus primeiru ne’ebé di’ak 
liu hotu kona-ba SGBV. Governu Timor-
Leste depende loloos ba relatóriu husi 
ONG sira hodi prepara ninia relatóriu ba 
ONU nia Komisaun kona-ba Eliminasaun 
Diskriminasaun Kontra Feto (CEDAW).35

Dadus husi polísia hatudu katak iha keixa 
barak kona-ba SGBV bainhira kompara 
ho krime sira seluk dezde 2000. Bainhira 
estabelese Polísia ONU nia Unidade ba Ema 
Vulneravel (VPU), iha esforsu atu garante 
katak maioria estasaun iha pelumenus ofi siál 
feto na’in ida ne’ebé hetan treinu espesifi ku 
hodi fasilita entrevista ho vitima feto. VPU 
hahú halibur informasaun kona-ba violénsia 
bazeadu ba jéneru iha Outubru 2000, maibé 
la opera durante krize 2006 no tanba ne’e 
dadus la kompletu (haree Figura 1).

Iha 2008 VPU modifi ka klasifi kasaun ba 
kazu violénsia bazeadu ba jéneru tanba 
muda violasaun seksuál husi ‘violasaun 
doméstika’ ba fali ‘infrasaun seksuál’ no 
kria kategoria rua foun hanaran ‘agresaun/
doméstika’ no ‘disputa/doméstika’ hodi 
hakle’an koñesimentu kona-ba natureza 
kazu no dokumenta no responde di’ak liu ba 
keixa espesífi ku. Seidauk klaru implikasaun 
saida mak hetan husi modifi kasaun ba 
kódigu sira, maibé parese katak bele ajuda 
polísia fó resposta ne’ebé ezatu liu no 
kumpre ONU nia padraun reportajen kona-
ba SGBV.36 Iha VPU nia li’ur, PNTL la fó 
resposta konsistente ba vitima SGBV, no iha 
informasaun katak polísia iha distritu sira 
ignora violasaun sériu ne’ebé akontese iha 
sira-nia prezensa.37 

Bele haree mós insidente SGBV bazeadu ba 
ema sira ne’ebé vizita ospitál, maski ospitál 
no sentru saúde sira seluk iha Timor-Leste 
normalmente la prepara rejistu padronizadu 
kona-ba violénsia bazeadu ba jéneru ka 
identifi ka SGBV.38 Inkéritu TLAVA ida haree 
katak kuaze un kintu husi feto hotu ne’ebé 
vizita servisu urjénsia iha ospitál Dili no 
Baucau iha tempu bailoro 2006–08 rejista 
nu’udar vitima violénsia doméstika, no 
proporsaun ne’e sa’e to’o un tersu ba feto sira 
ho idade 20–39.39 

Servisu apoiu prinsipál ba sobrevivente 
sira fornese husi ONG sira iha Timor-
Leste. FOKUPERS no ONG hanaran 
Rekuperasaun no Dezenvolvimentu 
Psikososiál iha Timor-Leste (PRADET) 
hala’o programa referénsia no uma-mahon 
oioin no rai estatístika kona-ba feto sira 
ne’ebé kontakta sira-nia servisu. Governu 
nia Departamentu Servisu Sosiál iha 
eskritóriu haat iha nasaun laran, maibé ‘falta 
rekursu no kapasidade sufi siente hodi hala’o 
ninia mandatu hodi apoia ema ne’ebé hasoru 
krize no fó servisu protesaun ba labarik’.40 

Sira-nia estatístika foin daudaun inklui iha 

Grupu Traballu ONG kona-ba CEDAW 

nia relatóriu-mahon (shadow report) ba 

CEDAW iha Marsu 2009 (haree Tabela 1).  

Bele haree mós númeru no tipu SGBV 

bazeadu ba estatístika monitorizasaun iha 

tribunál sira, ne’ebé dala barak halibur no 

publika husi ONG Timoroan ida ne’ebé 

foka ba setór justisa, hanaran Programa 

Monitorizasaun Sistema Justisa (JSMP). 

Bazeadu monitorizasaun durante fulan 

rua iha tribunál sira, kazu ne’ebé envolve 

feto konstitui maioria (55%) husi audiénsia 

kriminál hotu ne’ebé rejista no 78% husi 

kazu sira ne’e envolve agresaun seksuál 

ne’ebé sériu.41 Relatoriu husi JSMP nia 

Unidade Servisu Apoiu ba Vitima husi 

Outubru 2007 to’o Maiu 2008 identifi ka 

kazu violénsia doméstika hamutuk 24 husi 

kazu hamutuk 50.42 Relatoriu sira husi JSMP 

sei sai fonte informasaun prinsipál kona-

ba oinsá polísia no tribunál trata kestaun 

SGBV.43

Ikus liu, fonte informasaun ne’ebé valiozu 

kona-ba SGBV inklui inkéritu sosiál ba 

família timoroan sira husi International 

Rescue Committee (IRC) iha 2002 no 200344 

hamutuk ho konsórsiu peskiza ida. Entre 

ema sira ne’ebé tuir inkéritu iha 2002, 43% 

hatete katak hetan pelumenus insidente 

violénsia ida husi sira-nia parseiru.45 Iha 

2003, 51% husi feto timoroan kaben-na’in 

hatete katak sira sente la seguru iha sira-

nia relasaun, no mós katak disputa família 

no violénsia ne’ebé komete husi katuas-oan 

hasoru nia ferik-oan konsidera nu’udar 

‘buat normál’ maibé akontesimentu ne’ebé 

privadu tebetebes iha família nia laran.46

Feto sira rasik nia atitude ba violénsia 

hasoru parseiru íntimu ka membru família 

Figura 1 Insidente SGBV ne’ebé rejista husi VPU, 2003–08

Tabela 1 Kazu SGBV ne’ebé rejista husi ONG sira, 2000–09

Kategoria a 2000 2001 2002 2003 2004 2005 2006 2007 2008 2009b

Violénsia doméstika 37 36 39 11 30 58 34 62 117 27
Violénsia Seksuál (adultu) 6 5 19 18 5 8 9 9 2 2
Violénsia Seksuál (labarik) 1 1 10 8 12 2 1 5
Intensaun atu halo violénsia 
seksuál 

4 1 2 3 5 1 7

Insestu 2 2 2 6 2 4 4 12 1
Abuzu seksuál 4 3 4 3 2 1
Abandonu 33 31 45 14 23 23 18 30 29 3
Tortura 10 10 1 5 4 3 5 2
Difamasaun 1 8 1 1 3 2 1
Kazamentu forsadu 1 1 3 2
Intimidasaun bazeadu ba jéneru 1 1 3 9
Totál 84 100 131 46 84 117 80 118 180 36

Nota: a  Kategoria sira refl ete FOKUPERS nia kategoria 11 kona-ba tipu (‘kritériu’) SGBV.

 b  Inklui dadus ba Janeiru no Fevereiru 2009 de’it.

Fonte: Grupu Traballu ONG kona-ba CEDAW (2009), p. 63–64

Nota: a Maioria kazu iha 2003 klasifi ka nu’udar ‘violénsia doméstika’, maski númeru ezatu la hatete.

 b Kobre períodu Jullu 2003–Junu 2004, inklui kazu ‘violénsia doméstika’ hamutuk 201 no kazu 
  ‘violasaun seksuál’ hamutuk 115.

 c Kobre períodu Janeiru- Agostu 2004.

 d Inklui kazu ‘violénsia doméstika’ hamutuk 215.

 e Inklui kazu ‘violénsia doméstika’ hamutuk 161 no kazu ‘violasaun seksuál’ hamutuk 54.

Fonte sira: UNSG (2009), p. 12; UN Shadow Report (2009), p. 65.

ladún di’ak nafatin. Liu metade (51%) husi 
sira ne’ebé tuir inkéritu iha 2003 konkorda 
maka’as katak ‘mane ida iha razaun di’ak 
atu baku nia ferik-oan bainhira la tuir ninia 
hakarak’.47 Tanba ne’e, bele hatene katak 
iha motivasaun uitoan de’it atu buka ajuda 
hodi trata violénsia. Maizumenus 45% 
husi respondente konkorda maka’as ho 
deklarasaun katak ‘problema família tenke 
diskute de’it ho membru família’ no 51% 
husi feto sente katak opsaun di’ak liu hotu 
iha sira-nia situasaun mak buka apoiu husi 
sira-nia família.  Maioria feto ne’ebé la buka 
ajuda ba violénsia hasoru parseiru íntimu 
ka membru família ba de’it sira-nia família 
(32%), maski proporsaun ki’ik liu (5%) 
buka ‘justisa tradisionál’ ka polísia (3%), ka 
hakarak haluha de’it (9%).48 

Violénsia seksuál ne’ebé politiza 
Hanesan nota iha leten, dadus kona-ba 
violénsia hasoru parseiru íntimu ka membru 
família dala barak la haketak husi dadus 
kona-ba violénsia seksuál ne’ebé akontese 
iha uma nia li’ur, insidente ne’ebé halo 
husi membru família, ka abuzu ba labarik. 
Estudu IRC iha 2003 haree katak violénsia 
ne’ebé halo husi ema ne’ebé la’ós membru 
família tun kedas hafoin krize iha 1999, 
violénsia fíziku tun 75.8%, no violénsia 
seksuál tun 57.1%.49 Maibé, durante períodu 
ida-ne’e iha dokumentasaun ne’ebé hatudu 
katak membru balu husi ONU nia forsa 
hakiak pás halo abuzu hasoru feto no 
labarik feto.50  

Runguranga ne’ebé akontese iha Dili iha 
tinan 2006 dala ida tan subliña katak feto 
sira vulneravel iha Timor-Leste agora 
daudaun.51 Sekretáriu Jerál ONU hatete 
katak ‘ema barak ne’ebé sai dezlokadu 
nu’udar rezultadu husi krize hamosu efeitu 
ne’ebé aat liu ba feto no labarik feto, inklui 
tuur-ahi prematuru no vulnerabilidade 
ba abuzu seksuál iha kampu sira ne’ebé 
sobrelotadu.52 Iha Juñu 2009 rezidente sira 

ratifi ka Protokolu atu Prevene, Hapara 
no Fó Kastigu ba sira ne’ebé halo Tráfi ku 
Umanu, liuliu Tráfi ku Feto no Labarik 
Feto.58 Relatoriu ne’e mós enkoraja governu 
Timor-Leste atu aprova lalais lei kona-ba 
protesaun sasin no inklui iha ninia relatóriu 
oin mai dadus dezagregadus tuir seksu no 
informasaun kona-ba prostituisaun.59

Reforma Lejizlativu

Situasaun SGBV iha Timor-Leste sai 
komplikadu liu tanba falta prinsípiu no 
rekursu legál ne’ebé klaru hodi prosesa 
violasaun. Iha Novembru 2002 Gabinete 
Promosaun Igualdade, ne’ebé agora hanaran 
Gabinete Sekretária Estadu ba Promosaun 
Igualdade (SEPI), komesa prepara 
lejizlasaun kona-ba violénsia doméstika, 
no Ezbosu Lei kontra Violénsia Doméstika 
promulga iha 2003 nia rohan.60 Lei ne’e 
aprova husi Konsellu Ministru iha Agostu 
2009, maibé seidauk aprova husi parlamentu 
iha Novembru. Kódigu Penál aprova iha 
Marsu 2009, ne’ebé kriminaliza maioria 
krime seksuál,61 konsidera krime hanesan 
ne’e nu’udar violasaun ba feto nia direitu ba 
seguransa no integridade fíziku, no garante 
katak prosesu kriminál la depende ba keixa 
formál husi vitima.

Ezbosu Lei kontra Violénsia Doméstika 
trasa konseitu jerál kona-ba violénsia 
hasoru parseiru íntimu ka membru família 
no klarifi ka katak violénsia doméstika 
(hanesan defi ne iha Kódigu Penál) mak 
krime públiku. Lejizlasaun komplementár 
estabelese enkuadramentu ba rede nasionál 
sentru apoiu no servisu hodi ajuda vitima 
violénsia doméstika, no mós pagamentu 
seguransa sosiál. Ezbosu Lei kona-ba Fó 
Apoiu ba Vítima sira estabelese sistema 
seguransa sosiál ida (hanesan pensaun) atu 
fó apoiu ba vitima violénsia doméstika se 
sira hetan obrigasaun atu sai husi uma. Lei 
ida-ne’e bazeia ba prinsípiu fundamentál 
hodi respeita unidade família no obrigasaun 
atu tau matan ba membru família. 
Ezbosu Lei kona-ba Fornesimentu Uma-
Mahon/Sentru Apoiu ba Vitima Violénsia 
Doméstika estabelese rede sentru apoiu ba 
vitima violénsia doméstika. Objetivu husi 
lei ida-ne’e mak ‘hametin no haluan servisu 
ne’ebé iha tiha ona iha Timor-Leste’.62

Iha nesesidade boot atu hadi’ak lejizlasaun 
kona-ba SGBV. Lei Indonézia, ne’ebé 
vigora molok referendu, kontinua vigora 
durante períodu ONU nia Administrasaun 
Tranzitóriu iha Timor-Leste (UNTAET), 
exetu bainhira la kumpre padraun espesífi ku 
kona-ba direitus umanus internasionál, 
hanesan Konvensaun ONU kona-ba 
Eliminasaun Diskriminasaun Hotu-Hotu 
hasoru Feto. Tuir Kódigu Penál Indonézia, 
violénsia doméstika la konsidera nu’udar 
infrasaun espesifi ku. Prokuradór sira tenke 
uza krime agresaun fíziku no tortura, no la 

hahú sai husi kampu refujiadu ida ikus liu 
hotu ne’ebé autoridade sira taka, liu tinan 
tolu dezde runguranga obriga maizumenus 
ema na’in 100,000 halai husi sira-nia uma.53 

Tráfi ku no prostituisaun 
Iha 2004 Fundasaun Alola publika relatóriu 
dahuluk kona-ba tráfi ku umanu. Relatoriu 
ida-ne’e haree katak tráfi ku umanu sai 
problema boot liu, no Timor-Leste sai 
rai-destinu tanba prezensa traballadór 
internasionál barabarak, inklui forsa hakiak 
pás.54 La iha evidénsia iha momentu ne’ebá 
katak ema balu lori sai husi Timor-Leste, 
maski iha preokupasaun katak ida-ne’e bele 
akontese tanba kiak estremu.55 Prostituisaun 
mós aumenta. Estudu Alola nian haree 
katak durante períodu peskiza maizumenus 
traballadór seksuál (sex worker) feto 
timoroan na’in 100 no mane timoroan 
na’in 100 envolve iha prostituisaun iha Dili. 
Relatoriu ne’e mós haree katak maioria 
traballadór seksuál sira feto timoroan tama 
prostituisaun hafoin hetan abuzu seksuál, 
violasaun seksuál ka abandona husi sira-
nia namoradu ka katuas-oan. Maioria 
traballadór seksuál sira ne’ebé tuir entrevista 
mós hatete katak sira hetan violénsia 
no intimidasaun durante envolve iha 
prostituisaun, inklui abuzu verbál, abuzu no 
violasaun seksuál.56

Observasaun ikus liu husi relatóriu 
CEDAW iha 2009 CEDAW haree katak 
governu Timor-Leste tenke foka fi lafali 
hodi prosesa no fó kastigu loloos ba ema 
sira ne’ebé halo tráfi ku umanu.57 Relatóriu 
ne’e mós rekomenda katak governu tenke 
estabelese servisu apoiu espesializadu ba 
vitima feto ne’ebé lori tama Timor-Leste 
liuhosi tráfi ku umanu, no mós halo esforsu 
hodi prevene tráfi ku umanu husi Timor-
Leste ba nasaun seluk, inklui tau matan ba 
kauza fundamentál ba tráfi ku no hadi’ak 
feto nia situasaun ekonómiku. CEDAW 
mós rekomenda katak Timor-Leste tenke 

Ema inklui Prezidente Jose Ramos Horta (liman karuk) no Primeiru Ministru Xanana Gusmao 
(liman loos) ho postál ne’ebé sira asina hodi apoia aprovasaun Lei kontra Violensia Doméstika, 
3 Novembru 2009.  © JEN WARD / UNIFEM

dezenvolve instituisaun judisiál no hafraku 

estabelesimentu lei no orden’.76 

Intervensaun atu tau 
matan ba SGBV iha 
Timor-Leste

Timor-Leste iha administrasaun nasionál 

ne’ebé sufi siente hodi tau matan ba SGBV. 

SEPI iha programa prinsipál haat atu 

promove igualdade ba feto no habiit feto, 

ne’ebé inklui programa ida hodi hametin 

kapasidade nasionál atu tau matan ba 

violénsia bazeadu ba jéneru.77  Iha 2004 

Governu nasionál nomeia Pontu Fokál 

sira ba Jéneru no Direitus Umanus iha 

administrasaun distritu no Ministériu 

ne’ebé relevante mós tenke kontribui ba 

koordenasaun multi-setoriál relasiona ho 

SGBV. Maibé, CEDAW hato’o preokupasaun 

kona-ba falta rekursu fi nanseiru no umanu 

hodi garante katak eskritóriu sira ne’ebé 

foin estabelese bele funsiona didi’ak.78 

Klaru katak iha nesesidade ba planu asaun 

nasionál ne’ebé forte kona-ba prevensaun 

SGBV iha ajénsia governu hotu-hotu.

Dezenvolvimentu pozitivu ida mak SEPI 

hetan subsídiu liu USD millaun 5 hodi 

servisu hamutuk iha 2008–10 atu habiit 

feto iha área ekonómiku no fó protesaun 

hasoru violénsia. Atividade sira inklui 

hametin sistema referénsia no ajénsia iha 

distritu, liuliu ligasaun ho polísia no ONG 

sira; treinu no monitorizasaun ba konsellu 

suku kona-ba oinsá bele implementa sira-

nia knaar foun hodi hamenus violénsia 

doméstika; harii mós sistema fatin-seguru 

iha ospitál distritál sira; no atividade sira 

atu prevene tráfi ku, fornese reabilitasaun 

ba infratór sira, no hasa’e mane sira-nia 

ativismu hasoru violénsia.79

Relasiona ho prestasaun servisu, Rede 

Parseiru Referénsia kona-ba Violensia 

Bazeadu ba Jéneru nu’udar parseria entre 

públiku-ONG sira ne’ebé regularmente lori 

hamutuk ajénsia prinsipál sira hotu, no 

mós fó sujestaun no konsellu ba governu 

no doadór sira. Iha Dili, FOKUPERS fó 

servisu ne’ebé komprensivu liu hotu, inklui 

akonsellamentu espesializadu, konsellu 

legál, akompañamentu iha tribunál, no 

uma-mahon. Organisasaun ne’e mós ativu 

iha distritu haat liuhosi ninia pontu fokál 

ba violénsia bazeadu ba jéneru ne’ebé 

servisu iha komunidade nia laran. PRADET 

nu’udar ONG ida ne’ebé iha koñesimentu 

espesiál kona-ba akonsellamentu saúde 

mentál no apoiu psikososiál. Ninia sistema 

‘dalan referénsia’ fó matadalan ba vitima 

husi violénsia kona-ba oinsá bele utiliza 

servisu oioin.80 PRADET mós dezenvolve 

tiha ona protokolu medisina forense 

komprensivu ne’ebé espesifi ku ba Timor-

Leste ne’ebé bele uza hodi dokumenta 

kanek ne’ebé la’ós de’it kauza husi agresaun 

iha proibisaun ba ameasa atu halo violénsia, 

tentativa agresaun, ka violasaun iha 

kazamentu nia laran.63 Kódigu Penál 2009 

mós la inklui dispozisaun kona-ba violasaun 

iha kazamentu nia laran.

Maibé, UNTAET rekoñese importánsia atu 

inklui direitu ba vitima husi violénsia iha 

ninia regulamentu kona-ba prosedimentu 

kriminál.64 Juis investigasaun hetan 

autoridade hodi prevene ema ne’ebé hetan 

kapturasaun tanba halo violénsia hasoru 

parseiru íntimu ka membru família atu 

la bele hela iha família nia uma durante 

períodu investiga no prosesa kazu; no 

bainhira kondena ema ne’ebé halo krime 

violénsia, juis bele hatún orden atu selu 

kompensasaun ba vitima.65 Regra sira sei 

vigora to’o agora, no prosedimentu hirak-

ne’e inklui iha Ezbosu Lei. Artigu 37 husi 

Konstituisan Timor-Leste hatete katak 

polísia bele tama ba uma sein autorizasaun 

bainhira sira iha fi ar razoável katak ema 

ida bele hetan ameasa ba sira-nia moris ka 

kanek fíziku todan.

Asesu ba justisa ba vitima sira husi SGBV 
Aleinde reforma legál ne’ebé la’o neineik, 

iha limitasaun sériu kona-ba oinsá trata 

asuntu SGBV iha sistema tribunál formál 

no prosesu justisa tradisionál. JSMP 

hatete iha 2003 katak violénsia doméstika 

konstitui 40% husi kazu hotu ne’ebé 

rejista iha Divizaun Kriminál husi sistema 

tribunál distritál, maibé ‘sistema justisa 

kontinua la fó atensaun ba infrasaun 

ne’ebé sériu hanesan ne’e. Komunidade 

lokál, investigadór polísia no prokuradór 

kontinua trata infrasaun barak hanesan ne’e 

ho maneira la apropriadu tanba refere ba 

mediasaun hodi hetan rezolusaun’. 66 

Dezafi u espesifi ku inklui katak iha 

juis timoroan uitoan de’it ne’ebé iha 

kualifi kasaun legál, no númeru ki’ik mak 

feto; nomeasaun juis atrazadu; juis sira 

atende treinu iha Portugál durante tempu 

naruk no tanba ne’e la disponivel; susar 

transfere abilidade husi asesór internasionál; 

kontratu tempu badak ba juis internasionál, 

juis uitoan de’it mak feto ka juis sira la 

koñese didi’ak kestaun SGBV; lejizlasaun 

ne’ebé la kompletu; lejizlasaun ne’ebé dala 

barak la koresponde ho realidade sira ne’ebé 

eziste iha Timor-Leste; planeamentu la 

di’ak no falta abilidade administrativu iha 

setór judisiál.67  JSMP konklui katak ‘krime 

agresaun seksuál la hetan kastigu ne’ebé 

adekuadu’, no hatete mós katak ‘sentensa 

badak ne’ebé hatún iha kazu hanesan ne’e 

la halo vitima sira fi ar ba sistema justisa 

formál, ka la fó insentivu ba vitima iha 

futuru atu hasoru difi kuldade ne’ebé 

relasiona ho julgamentu iha sistema justisa 

formál’.68

Bele haree katak judisiáriu ne’ebé foun 

dezenvolve an sei falta esperiénsia, hanesan 

hatudu iha kazu koñesidu ida ne’ebé 

akontese iha 2001 no envolve sirurjiaun 

Timoroan ida husi sirurjiaun uitoan de’it 

mak iha Timor-Leste, hanaran Dr Sergio 

Lobo, ne’ebé hetan kapturasaun hafoin halo 

agresaun sériu ba nia ferik-oan. Maski nia 

ferik-oan hetan kanek todan, Lobo hetan 

liberdade husi prizaun no husik livre husi 

painél juis ne’ebé mane hotu, ne’ebé hatete 

katak ‘situasaun kulturál iha Timor-Leste 

permite mane ida atu kontrola hahalok husi 

ninia ferik-oan’.69 

Lei tradisionál
Tanba iha atrazu atu aprova no implementa 

lejizlasaun formál kona-ba SGBV, ema 

barak uza adat—mekanizmu justisa 

tradisionál iha nivel suku—hodi trata kazu 

violénsia doméstika. ONG Timoroan no 

internasionál hato’o sira-nia preokupasaun 

kona-ba mekanizmu hirak-ne’ebé relasiona 

ho SGBV. Mekanizmu sira la konsistente 

ka la hanesan; dala ruma uza ba kazu 

violénsia kriminál ne’ebé sériu, inklui oho 

no violasaun seksuál; no tanba mane de’it 

mak bele sai juis lei tradisionál nian, ida-ne’e 

reforsa atitude patriarkál.70 ONG lokál sira 

fó informasaun kona-ba kazu ne’ebé vitima 

hetan presaun atu simu rezolusaun liuhosi 

mekanizmu tradisionál maski sira lakohi, no 

suspeitu sira la bele goza sira-nia direitu ba 

julgamentu ne’ebé justu.71 

Komunidade rurál barak sei iha tendénsia 

atu resolve insidente doméstika liuhosi adat, 

ne’ebé maluk mane husi vitima feto hetan 

kompensasaun husi infratór liuhosi prezente 

karau ka sasán sira seluk.72 Mézmuke vitima 

inisialmente fó-hatene polísia – maibé iha 

maioria kazu la hato’o keixa – vitima dala 

barak sei dada fali ninia keixa, tanba nia 

sei la hetan benefísiu bainhira ema ne’ebé 

sustenta uma laran hetan sentensa prizaun 

no umillasaun.73 

Mekanizmu justisa tradisionál refl ete atitude 

tradisionál kona-ba feto no labarik feto nia 

knaar iha família laran. Peskiza husi IRC 

hatudu katak mane barak sei haree sira-nia 

ferik-oan nu’udar sira-nia propriedade, tanba 

sira selu tiha ona feto nia folin. Relatoriu 

ne’e hatudu katak feto nia folin bele to’o USD 

1,900; hamutuk ho persesaun husi mane 

katak feto lakohi tuir ninia hakarak, no 

tanba ne’e mane bele baku feto.74 Relatoriu 

ne’e konklui katak ‘feto nia direitu la hetan 

konsiderasaun adekuadu … iha prosesu 

justisa lokál. Sistema fi ar lokál determina 

podér ne’ebé fó ba ema ida-idak, no feto 

sira la hetan podér, liuliu relasiona ho 

podér atu foti desizaun iha kontestu justisa 

lokál.’75 Timor-Leste nia lider feminista mak 

koñesidu liu hotu, ne’ebé uluk serbisu nu’udar 

Asesór Jéneru ba UNTAET, Maria Domingas 

Fernandes Alves (mak ema barak bolu 

Micato), hatete katak justisa tradisionál tenke 

halakon tanba prátika ne’e ‘limite esforsu atu 

seksuál, maibé mós husi violénsia doméstika 

no abuzu ba labarik. Maibé, iha dezafi u 

ne’ebé kontinua hodi hetan fatin iha ospitál 

nasionál ne’ebé apropriadu, privadu no 

seguru ba vitima sira, tanba espasu limitadu 

iha ospitál sira.81 

Dezde 1999 iha esforsu edukasaun públika 

oioin kona-ba SGBV, mézmuke dezafi u ida 

ne’ebé kontinua mak númeru analfabetu 

ne’ebé aas. Esforsu ida ne’ebé hetan susesu 

duni mak Asosiasaun Mane sira Kontra 

Violénsia (AMKV), ONG ida ne’ebé 

kompostu husi mane voluntáriu ne’ebé 

ativu iha distritu hitu.82 Parseiru sira hotu, 

inklui governu, ONG no doadór jeralmente 

konkorda kona-ba asaun ne’ebé Timor-Leste 

tenke foti hodi prevene SGBV. Maibé, sei iha 

dezafi u rekursu no lojístiku ne’ebé sériu hodi 

halo reforma ne’e.  

Dezafi u prinsipál sira 

Parseiru prinsipál ne’ebé tau matan ba SGBV 

prepara ona rekomendasaun lubuk ida 

kona-ba polítika no asaun ne’ebé nesesáriu 

iha futuru hodi kombate SGBV iha Timor-

Leste. Rekomendasaun hirak-ne’e mosu 

husi prosesu hato’o relatóriu CEDAW nian 

iha 2009,83 advokasia ONG,84 relatóriu 

sira ONU nian,85 no saida mak hala’o 

husi doadór sira.86 Rekomendasaun sira 

jeralmente bele fahe ba kategoria tolu no 

inklui: garante katak feto no labarik feto iha 

asesu ba justisa, inklui resposta inisiál ne’ebé 

sensivel husi polísia; garante katak sira iha 

asesu ba servisu apoiu ne’ebé adekuadu; no 

prevene violénsia hasoru feto no labarik feto 

liuhosi mudansa ba komunidade nia atitude. 

Ami revee dezafi u importante lima iha ne’e.

Hadi’ak reporte polísia nian no resposta. 
Treinu polísia kona-ba resposta inisiál ba 

keixa SGBV nian importante tebes atu 

garante aprosimasaun ne’ebé foka ba vitima, 

ne’ebé nesesáriu iha kazu SGBV. Hodi 

alkansa buat ne’e, presiza apoiu tékniku 

no fi nanseiru ba VPU iha nivel nasionál. 

Presiza mós halo padronizasaun ba 

prosedimentu no protokolu ba kazu SGBV, 

hodi garante katak ezame médiku bele uza 

nu’udar evidénsia iha prosesu formál iha 

tribunál. Ida-ne’e signifi ka katak presiza 

apoiu lojístiku ne’ebé boot liu iha nivel 

distritu ba unidade sira hotu, hamutuk ho 

hadi’ak polísia nia fasilidade.87  

Asesu imediatu ba servisu saúde no 
trauma. Maski Timor-Leste iha rede 

referénsia ne’ebé di’ak, sei iha nesesidade 

lubuk ida, inklui prosesu no protokolu 

ne’ebé padronizadu hodi refere vitima 

sira; hadi’ak resposta saúde ba vítima 

sira; hasa’e koñesimentu ba ema sira 

ne’ebé iha autoridade; no hasa’e asesu 

ba ema sira ne’ebé hela iha Dili nia li’ur. 

Importante tebes atu hetan dadus ne’ebé 

komprensivu liu hodi alkansa objetivu 

hirak-ne’e. CEDAW hatuur katak Timor-

Leste tenke halo kolesaun sistemátiku 

ba dadus dezagregadus tuir seksu kona-

ba violénsia oioin hasoru feto, inklui 

violénsia doméstika, no mós peskiza kona-

ba prevalénsia no kauza fundamentál ba 

violénsia hanesan ne’e.88  

Hapara kultura impunidade. Feto 

timoroan hetan SGBV dezde 1999 iha 

kontestu partikulár ida—lahó servisu sira 

ne’ebé sira presiza hodi hetan rekuperasaun 

nu’udar sobrevivente husi violénsia bazeadu 

ba jéneru ne’ebé akontese durante konfl itu 

armadu. Resposta ne’ebé fó ba vitima husi 

violasaun seksuál no sira-nia oan inklui la 

rekoñese sira-nia esperiénsia no la ko’alia 

sai ka halo buat ida hodi responde ba sira-

nia nesesidade urjente bazeia ba programa 

apoiu sosiál ne’ebé reforsa konseisaun 

kulturál ne’ebé konservativu. Presiza 

lideransa hodi levanta rekomendasaun 

kona-ba SGBV husi relatóriu Chega!89 no 

tau matan ba ligasaun ho SGBV iha períodu 

pós-okupasaun.

Hametin prosesu legál. Hametin 

kompromisu ba prinsípiu estadu-direitu, 

judisiáriu ne’ebé sensivel ba jéneru, 

no estabelese norma no padraun ba 

aprosimasaun ne’ebé kompletamente la 

simu SGBV, nu’udar elementu prinsipál husi 

reforma legál. Buat ne’ebé presiza atensaun 

urjente mak aprova no implementa ezbosu 

lei sira, fó apoiu apropriadu ba sira-nia 

implementasaun, no monitoriza sira-nia 

efi kás. Presiza polítika sira ne’ebé  prevene 

violénsia no hatún konsekuénsia ba 

infratór sira; fó feto sira oportunidade atu 

proteje an no sira-nia oan husi violénsia; fó 

informasaun ne’ebé nesesáriu ba feto sira 

kona-ba oinsá bele hetan asesu ba sira-nia 

direitu; no garante katak feto sira hetan 

tratamentu justu no ho respeitu husi pesoál 

sira iha sistema justisa, nu’udar komponente 

adisionál ne’ebé importante. Presiza mós 

aumenta feto sira-nia nia envolvimentu 

iha prosesu justisa tradisionál, inklui mós 

padraun no protokolu kona-ba oinsá bele 

uza mediasaun iha kazu ne’ebé envolve 

violénsia bazeadu ba jéneru. CEDAW 

rekomenda katak tenke iha objetivu atu trata 

kazu SGBV liuhosi sistema penál formál.90  

Prevene violénsia. Bainhira prevene SGBV, 

ida-ne’e fó valór ba feto no labarik feto nia 

seguransa, no hatudu kompromisu ne’ebé 

valiozu husi lider sira timoroan hodi muda 

neineik atitude no hahalok. Dalaruma 

susar liu hotu atu alkansa objetivu ida-ne’e, 

tanba iha atitude kulturál ne’ebé forte kona-

ba papél jéneru iha Timor-Leste. Medida 

sira atu prevene violénsia hasoru feto no 

labarik feto inklui hasa’e koñesimentu 

liuhosi esforsu koordenadu iha nivel hotu, 

muda komunidade nia atitude kona-ba 

violénsia, no hasa’e feto sira-nia pozisaun iha 

sosiedade. Governu no doadór sira tenke 

identifi ka no fó fundu prinsipál ba ONG 

sira ne’ebé implementa ona programa no 

modelu inovadór, hanesan servisu ne’ebé 

hala’o husi AMKV ho mane no labarik mane 

timoroan, no servisu monitorizasaun ne’ebé 

hala’o husi ONG sira hanesan PRADET, 

JSMP no FOKUPERS, ne’ebé bele hametin 

no implementa intervensaun hanesan ne’e 

iha nivel nasionál. ONU, ONG no doadór 

sira bele foka hodi habiit feto sira nu’udar 

estratéjia prevensaun ida ba tempu naruk 

hodi hamenus SGBV, inklui atu fó apoiu 

ba bem-estar liuhosi servisu sira ne’ebé tau 

matan ba violénsia bazeadu ba jéneru. 

Konkluzaun 

Atubele hamenus SGBV iha Timor-Leste 

tenke iha mudansa signifi kativu husi 

indivíduu, komunidade no sosiedade, no 

buat ne’e presiza tempu. Atitude kulturál 

eziste kleur ona no susar atu enfrenta no 

hakat liu. Maski dalan ba oin sei naruk, 

norma no atitude sira konsagra iha lei, ho 

nune’e pasu dahuluk ne’ebé esensiál mak 

reforma enkuadramentu legál hodi orienta 

fi lafali fi ar no hahalok sira.

Abut husi krize SGBV iha Timor-Leste mak 

natureza patriarkál husi sosiedade, ne’ebé 

aumenta husi istória konfl itu violénsia 

ne’ebé foin akontese, ne’ebé tau feto sira iha 

pozisaun segundu klase ne’ebé sira depende 

ba mane no tenke tuir mane nia hakarak. 

ONG sira rekoñese katak tenke foka ba 

problema ne’e hodi tau matan ba SGBV, 

no mós atubele hametin estabilidade no 

prosperidade iha Timor-Leste. Bainhira 

habiit feto no labarik feto atubele moris 

livre husi dependénsia ekonómiku, sosiál no 

emosionál ba mane sira, sei fó benefísiu ba 

sosiedade tomak. Maibe, molok bele alkansa 

ida-ne’e, tenke halo esforsu barak hodi 

dokumenta di’ak liu SGBV no fó kastigu ba 

sira ne’ebé halo SGBV, no mós apoia vitima 

sira hodi hetan rekuperasaun.

Nota

Nota-Informasaun ne’e prepara husi Susan 

Harris-Rimmer, akadémiku ida husi Australia 

ne’ebé foka ba kestaun direitus umanus no 

refujiadu. Nia serbisu nu’udar peskizadór iha 

Australian National University nia Sentru ba 

Governasaun no Justisa Internasionál, no sai 

membru iha konsellu UNIFEM Australia. 

Avaliasaun kona-ba Violénsia Armada iha Timor-Leste (TLVA) nu’udar projetu independente ne’ebé 
superviziona husi ActionAid Australia (uluk koñesidu ho naran Austcare) no Small Arms Survey. 
Projetu ida-ne’e servisu hamutuk parseiru públiku no parseiru naun-governamentál atu identifi ka no 
habelar perspetiva klaru hodi prevene no hamenus violénsia armada ne’ebé reál no mós tuir ema nia 
persesaun iha Timor-Leste. Projetu ida-ne’e funsiona nu’udar sentru ida iha Dili atu rai no fahe dadus 
nasionál no internasionál kona-ba tendénsia sira violénsia nian. Entre 2008 no 2010, TLVA sei sai sentru 
ida atu halibur informasaun no análize ho foku espesífi ku kona-ba:

  fatór sira risku nian, impaktu no kustu sira sósiu-ekonómiku nian husi violénsia armada ne’ebé relasiona 
ho populasaun nia saúde – liu-liu feto sira, labarik sira, joven mane sira no ema dezlokadu sira;

  dinámika hosi violénsia armada ne’ebé relasiona ho grupu sira ‘risku boot’ nian hanesan gang sira, 
komunidade espesífi ku sira iha distritu ne’ebé afetadu, petisionáriu sira, veteranu sira, instituisaun 
estadu sira, no situasaun ne’ebé bele hamosu violénsia hanesan eleisaun; no

  disponibilidade arma sira no uza ho maneira ne’ebé la apropriadu (n.e. sasán kro’at, kilat ne’ebé halo 
rasik ka ‘rakitan’, kilat ne’ebé halo iha fábrika) nu’udar fatór ida-ne’ebé kontribui ba violénsia armada 
no inseguransa.

Objetivu husi projetu ne’e atu fó opsaun sira polítika nian ne’ebé válidu no bazeia ba dadus konkretu 
ba governu Timor-Leste, sosiedade sivíl no sira-nia parseiru sira hodi hamenus violénsia armada. 
Projetu ne’e uza métodu oioin – inklui monitorizasaun saúde públiku no mós peskiza bazeia ba focus 
groups no entrevista —atu identifi ka prioridade no estratéjia ne’ebé prátiku.  Rezultadu sira sei publika 
ho lian tetun, indonézia, portugés no ingles. TLAVA nia Nota-Informasaun sira fó informasaun ne’ebé 
atualizadu, fi avel no kompletu kona-ba aspetu espesífi ku relasiona ho violénsia armada iha Timor-Leste, 
inklui disponibilidade no distribuisaun kilat ki’ik no kilat rakitan iha Timor-Leste no violénsia ne’ebé 
relasiona ho eleisaun.

